
KUALA LUMPUR - Kementerian Kewangan 
(MOF) akan memberikan lebih tumpuan kepada 
sektor perusahaan mikro kecil dan sederhana 
(PMKS) dalam Belanjawan 2024 untuk  memper-
kasa sektor itu supaya dapat bersaing dalam 
ekonomi baharu, sekali gus memacu pertumbuh-
an ekonomi negara.

Timbalan Menteri Kewangan II, Steven Sim 
Chee Keong berkata, Belanjawan 2024 yang 
akan dibentangkan 13 Oktober ini akan ber-
sandarkan pada kerangka Madani dengan mem-
beri fokus kepada nilai pembangunan serta pe-
kerjaan dalam sektor PMKS.

“PMKS merupakan antara pemacu utama 
ekonomi dengan kadar pertumbuhan dan peluang 
pekerjaan selain paling terkesan terutama pada 
masa pandemik Covid-19,” katanya. - Bernama

Eksport digital RM100 juta
KUALA LUMPUR - Perbadanan Ekonomi Digital 
Malaysia (MDEC) menjangka mencapai eksport 
digital bernilai RM100 juta menerusi program 
DEX Connex di Vietnam.

MDEC dalam satu kenyataan berkata, pro-
gram tersebut merupakan platform yang me-
nyediakan sokongan penting kepada syarikat 
teknologi Malaysia bagi merangsang pe-
ngembangan dan pembangunan mereka di 
pasaran Vietnam.

“Ia menyediakan medan kepada peserta dari 
kedua-dua negara untuk berhubung, me-
ngembangkan pasaran mereka, mempamerkan 
kepakaran teknologi Malaysia, dan membina 
pertumbuhan perniagaan yang menyumbang 
kepada pecutan ekonomi digital,” katanya.

Program itu yang disertai 20 syarikat tekno-
logi Malaysia merupakan kerjasama bersama 
Konsulat Jeneral Malaysia di Ho Chi Minh City, 
Perbadanan Pembangunan Perdagangan Luar 
Malaysia (Matrade), Ho Chi Minh City, InnoLab 
Asia dan Saigon Innovation Hub. - Bernama

KUALA LUMPUR - Pelan Hala Tuju 
Peralihan Tenaga Negara (NETR) dan 
Pelan Induk Perindustrian Baharu 
(NIMP 2030) dijangka dapat memper-
cepat peralihan negara dan membuka 
peluang pelaburan yang besar, kata 
Bank Negara Malaysia (BNM).

Gabenor BNM, Datuk Abdul 
Rasheed Ghaffour berkata, bank pu-
sat berserta dengan Suruhanjaya 
Sekuriti Malaysia menumpukan usa-
ha untuk merangka asas bagi eko-
sistem kewangan hijau yang kondu-
sif bagi membantu peralihan yang 

adil dan teratur.
“Kita telah membangunkan 

rangka kerja dan instrumen praktikal 
seperti perubahan iklim dan takso-
nomi berasaskan prinsip, panduan 
sektor dan pengurusan risiko iklim 
serta dokumen dasar analisis senario 
sebagai panduan untuk industri da-
lam membina daya tahan iklim serta 
keupayaan menyumbang ke arah 
peralihan.

“Kestabilan makroekonomi, sek-
tor kewangan yang kukuh dan stabil 
serta institusi penggubal dasar yang 

kukuh menjadi faktor penting yang 
menyokong pembangunan ekonomi 
Malaysia setakat ini,” katanya dalam 
ucapan beliau semasa sesi panel 
Macro Resilience and Market Insights 
(Ketahanan Makro dan Pemahaman 
Pasaran) di Invest Malaysia New York 
anjuran Bursa Malaysia baru-baru ini.

Abdul Rasheed berkata, mandat 
BNM memperlihatkan komitmennya 
untuk menggalakkan kestabilan mo-
netari dan kewangan yang kondusif 
kepada pertumbuhan ekonomi 
Malaysia yang mampan. - Bernama

L
andskap ekonomi Malaysia di-
jangka terus sederhana dalam 
tempoh terdekat berdasarkan 
data pada bulan Julai dan 

Ogos, menurut Jabatan Perangkaan 
Malaysia (DoSM).

Jabatan itu berkata, ekonomi 
Malaysia menunjukkan pertumbuhan 
sederhana dengan berkembang 4.2 
peratus pada separuh pertama 2023.

Ketua Perangkawan, Datuk Seri 
Mohd Uzir Mahidin berkata, prestasi 
itu dipengaruhi oleh pertumbuhan 
5.6 peratus pada suku pertama dan 
2.9 peratus pada suku kedua.

“Jumlah perdagangan pada Julai 
2023 merosot 14.4 peratus daripada 

Pertumbuhan ekonomi 
kekal sederhana

NETR, NIMP buka peluang pelaburan besar

Jangkaan itu 
berdasarkan data pada 

bulan Julai dan Ogos 
lalu - Perangkaan

KUALA LUMPUR

EKONOMI

PELABURAN

RM252.8 bilion pada bu-
lan yang sama tahun lalu 
kepada RM216.4 bilion. 
Eksport menyusut 13.1 
peratus kepada RM116.8 
bilion, manakala import 
menguncup 15.9 peratus 
kepada RM99.7 bilion.

“Sementara itu, lebih-
an dagangan meningkat 
7.9 peratus dari tahun 
sebelumnya kepada 
RM17.1 bilion,” katanya 
dalam satu kenyataan 
pada Rabu.

Pada Ogos 2023, jumlah per-
dagangan Malaysia mencatatkan 
nilai RM213.0 bilion, menguncup 
19.8 peratus atau RM52.7 bilion, ma-
nakala eksport dan import mencatat-
kan pertumbuhan negatif dua digit, 
masing-masing 18.6 peratus dan 
21.2 peratus, tahun ke tahun.

Sebaliknya, lebihan dagangan 
meningkat sedikit sebanyak 0.1 pe-
ratus kepada RM17.3 bilion.

Mohd Uzir berkata, melihat ke-
adaan ekonomi negara pada Julai 
2023, Indeks Pengeluaran 

Perindustrian (IPP) 
Malaysia pulih semula ke-
pada 0.7 peratus pada 
Julai 2023, daripada -2.2 
peratus pada bulan se-
belumnya.

Beliau berkata, pe-
ningkatan kecil pada Julai 
2023 disokong oleh per-
tumbuhan dalam sektor 
perlombongan (4.2 pe-
ratus) dan sektor elektrik 
(1.5 peratus).

Sementara itu, sektor 
pembuatan kekal negatif, walaupun 
pada kadar yang lebih rendah se-
banyak 0.2 peratus.

Pada masa yang sama, nilai jual-
an sektor pembuatan berjumlah 
RM144 bilion pada Julai 2023, turun 
bagi bulan kedua berturut-turut, ke-
pada -3.0 peratus tahun ke tahun 
(y-o-y) daripada -4.0 peratus pada 
bulan sebelumnya.

Prestasi itu dipengaruhi oleh ke-
merosotan berterusan dalam sub-
sektor petroleum, kimia, getah dan 
plastik, mencecah kepada -15.3 pe-
ratus pada bulan tersebut. - Bernama

MATA WANG	 BELIAN	 JUALAN
1 DOLAR AS	 4.7065	 4.7090

1 EURO	 4.9710	 4.9741

1 DOLAR SINGAPURA	 3.4338	 3.4362

1 POUND UK	 5.7146	 5.7186

100 RIYAL SAUDI	 125.4632	 125.5332

100 RUPIAH INDO	 0.0303	 0.0303

Jumlah eksport pada Julai lalu menyusut 13.1 peratus kepada RM116.8 bilion, manakala import menguncup 
15.9 peratus kepada RM99.7 bilion berbanding bulan yang sama tahun lalu..

